
The Ministry for Gozo  and the Gozo Council 
for Education and Vocational Training  in 
collaboration with the University Gozo Centre 
organised a Consultation Conference on Career 
Prospects in Gozo on Friday 26 January 2007 at  
the Grand Hotel, Għajnsielem, Gozo.

The conference consisted of a briefing of 
a report on “Careers Prospects in Gozo”, 
drawn up by the Gozo Council for Education 
and Vocational Training, followed by group 
discussions on prospects for Sixth Formers 
preparing for University, for MCAST students 
and related vocations, for early school leavers 
and for those with poor qualifications. The 
Hon. Minister Giovanna Debono opened the 
meeting.

The conference was attended by policy makers and 
practitioners in education, including those offering 
private and vocational education.  The conference 
was address by Professor Lino Briguglio, who chairs 
the Gozo Council for Education and Vocational 
Training   and by the Hon. Giovanna Debono, 
Minister for Gozo (her speech is reproduced  as an 
annex to this article). The breakout sessions were 
chaired by Mr Godwin Grech, Mr Marcel Xuereb 
and Chev. Fank Gatt.

A number of issues emerged during the conference, 
notably the need to look into the problems associated 
with early school leavers. Another issue related to 
the choice of University courses chosen by Gozitan 
students, where the teaching career would seem to 
be a popular preference.

Consultation Conference on Career Prospects 
in Gozo
lino briguglio

Professor Lino Briguglio (centre) giving the introductory speech with (from left to right) Mr Godwin Vella, Hon. Giovanna Debono, Chav. 
Frank Gatt and Mr Marcel Xuereb.



THE GOZO OBSERVER (No.16)  -  June 2007 17

ANNEX

Diskors ta’ l-Onor. Giovanna Debono, Ministru għal 
Għawdex fl-okkażjoni ta’ l-inawgurazzjoni tal-konferenza 
Career Prospects for Gozo. Organizzata mill-Kunsill ta’ l-
Edukazzjoni u Taħriġ Vokazzjonali. Grand Hotel, Mġarr. 
Il-Ġimgħa 26 ta’ Jannar 2006.

The Hon Giovanna Debono delivering
her speech during the conference

Qed nagħtu bidu għal din li hi l-ewwel konferenza 
tat-tip tagħha f’Għawdex fejn mhux biss qed nitfgħu 
l-attenzjoni tagħna fuq aspett mill-iktar importanti 
ta’ l-edukazzjoni ta’ wliedna imma wkoll qed 
niffokaw il-ħsibijiet tagħna fuq il-mira ewlenija ta’ 
l-edukazzjoni – fejn dak li noffru lil uliedna jista’ 
jwassalhom fl-iżvilupp u r-realizzazzjoni tagħhom 
bħala ħaddiema u professjonisti futuri. 

M’huwa ebda sigriet li l-qasam ta’ l-edukazzjoni 
huwa qasam mill-iktar għal qalbi. Mhux biss 
bħala ġenitur, imma wkoll bħala edukatur bħal 
ħafna minkom hawn preżenti, jiena nara fil-qasam 
ta’ l-edukazzjoni vokazzjoni liema bħalha. Ir-
responsabilta’ tagħna mhijiex biss dik li noffru 
informazzjoni lill-istudenti tagħna fil-klassi 
imma pjuttost, li ngħallmuhom u nagħtuhom 
għodda u ħiliet li dawn ikunu jistgħu jsarrfuhom 
f’opportunitajiet ‘il quddiem f’ħajjithom.

Il-konnessjoni bejn l-edukazzjoni u l-kamp tax-
xogħol jiena naraha bħala waħda awtomatika. Ma 
tistax titkellem dwar l-opportunitajiet edukattivi u 
ta’ taħriġ jekk ma żżommx quddiem għajnejk il-
miri tal-prospetti ta’ karrieri futuri. Kien għalhekk 
li jiena waqqaft il-Kunsill ta’ l-Edukazzjoni u 
Taħriġ Vokazzjonali, li qed jorganizza din il-
konferenza llejla, u sħaqt li fih mhux biss ikollna 
rappreżentanza tas-settur edukattiv f’Għawdex 
imma wkoll rappreżentanza tas-suq ekonomiku, 
inkluż dak turistiku. Dan biex il-kordinazzjoni 
bejn min jgħallem u min jimpjega tkun iktar 
b’saħħitha għall-ġid tat-tfal u ż-żgħażagħ tagħna. 
Is-sehem tal-Kamra tan-Negozju għal Għawdex u 
ta’ l-Assoċjazzjoni tat-Turiżmu għal Għawdex f’dan 
il-Kunsill ta’ l-Edukazzjoni u Taħriġ Vokazzjonali 
huwa mill-iktar validu, tant li mhux darba u tnejn 
li tqajmu suġġerimenti minn dawn l-għaqdiet – kif 

nifhem li se jiġu riflessi fir-rapport li se jiġi diskuss 
iktar tard.

Bħala Ministeru għal Għawdex aħna ħdimna abbażi 
ta’ diversi studji u rakkomandazzjonijiet, li se jiġu 
msaħħa bis-suġġerimenti u r-rimarki li intom se 
tagħmlu waqt il-preżentazzjoni tal-lum. Jidher biċ-
ċar li hemm oqsma li fihom Għawdex jista’ jkollu 
vantaġġ kompetittiv minkejja x-xejra differenti li 
qiegħdha tieħu l-ekonomija ta’ gżiritna maż-żmien. 
Hemm oqsma u aspetti li nistgħu nindirizzaw jew 
inkomplu nindirizzaw. Hemm inizjattivi meħuda 
diġa’ mill-Gvern li jistgħu jiġu ripetuti mis-settur 
privat.

Fil-qasam ta’ l-opportunitajiet edukattivi, bħala 
Ministeru ħdimna ħafna biex żidna l-ammont u 
l-varjeta’ ta’ korsijiet li qed isiru f’Għawdex għal 
dawk ta’ iktar minn 16-il sena. Biss biss insemmi 
li mill-korsijiet li organizzajna matul dawn l-aħħar 
sentejn b’fondi ta’ l-Unjoni Ewropea kienu iktar 
minn 600 Għawdxi u Għawdxija li bbenefikaw 
direttament. Dan, minbarra l-korsijiet ġodda li 
ġew organizzati b’fondi nazzjonali fiċ-Ċentru ta’ 
l-Universita’, fiż-żewġ Ċentri MCAST li għandna 
f’Għawdex, fl-ITS, fl-ETC u fiċ-Ċentru Għawdxi 
ta’ l-Arti u l-Artiġjanat Wistin Camilleri fost l-
oħrajn.

Fassalna wkoll skemi apposta li jindirizzaw kemm 
liż-żgħażagħ gradwati Għawdxin kif ukoll lil 
negozji u individwi li jridu jtejbu l-kompetittivita’ 
tagħhom. 

Qed nibnu ċentru ġdid fil-Qala li jippermetti l-
introduzzjoni ta’ iktar korsijiet ġodda fit-turiżmu 
biex iż-żgħażagħ u l-ħaddiema tagħna jkunu 
mħarrġa professjonalment biex joffru l-aħjar 

servizzi possibbli lil dik l-industrija li hija pilastru 
ewlieni għall-ekonomija tagħna.

Qed nibnu ċentru ġdid għall-Għawdxin li jridu 
jiftħu negozju żgħir fl-artiġġjanat biex anke dawn 
nagħtuhom dik l-għajnuna inizjali ħalli jidħlu għal 
opportunita’ ta’ karriera speċjalizzata. Tejjibna wkoll 
il-villaġġ tas-snajja f’Ta’ Dbieġi u ħloqna wkoll 
ċertifikat ta’ garanzija għal prodotti artiġġjanali 
ġenwinament maħduma f’Għawdex biex lil dan 
il-qasam inkomplu nagħtuh dik l-imbuttatura li 
għandu bżonn.

Dan fl-isfond ta’ Strateġija soċjo-ekonomika għal 
Għawdex li l-Gvern ħabbar fis-sajf li għadda, u fl-
isfond ta’ realtajiet ekonomiċi dinamiċi li llum huma 
għal kollox differenti minn dawk li kienu għaxar 
jew għoxrin sena ilu.

Illum, għal grazzja t’Alla, iż-żgħażagħ tagħna 
għandhom opportunitajiet li aħna lanqas biss konna 
noħolmuhom. Biss biss, ta’ min jgħid li llum, fl-
Universita’ ta’ Malta hemm madwar 800 student 
Għawdxi! U fl-aħħar tlett snin, iggradwaw 600 
student Għawdxi!

Illum għandna inqas nies jaħdmu fis-settur tal-

manifattura tradizzjonali imma għandna iktar 
nies jaħdmu għal rashom – rajna żieda ta’ 60 self-
employed f’sena u nofs – u għandna dejjem iktar 
kumpaniji ġodda fis-settur privat, b’żieda netta ta’ 
165 kumpanija f’dawn l-aħħar sitt snin u nofs.

Jiena ma naqtax qalbi quddiem l-isfidi li għandna 
quddiemna. Pero’ nħoss li l-kontribut li tistgħu 
tagħmlu intom bħala edukaturi fit-tfassil ta’ miri 
għall-edukazzjoni u t-taħriġ li aħna noffru liż-
żgħażagħ tagħna huwa kontribut li se jgħin biex 
Għawdex tagħna jkompli miexi fi triq li jassigura 
ġejjieni aħjar għalina lkoll. 

Ippermettuli kelmtejn ta’ ringrazzjament lil Prof 
Lino Briguglio u lil Dr Gordon Cordina li mexxew 
dan il-kunsill, kif ukoll lill-membri kollha tal-
Kunsill ta’ l-Edukazzjoni u Taħriġ Vokazzjonali għal 
Għawdex li ħadmu matul dawn l-aħħar snin biex 
inkomplu noħolqu din is-sinerġija meħtieġa għall-
ġid tal-ġejjieni tagħna u ta’ gżiritna. Nirringrazzja 
lilkom ilkoll.

Professor Lino Briguglio is the Director of the University of 
Malta Gozo Centre.

One of the workshops in progress.


